Supliches
Festa dles Antlés - Aaaa
Periun!
Denanche tó comié da tü discepui aste ciamó tigní past cun ëi 
y te t'as dé te instës da mangé y da bëre, por ch’i essun la vita.
Al'invocaziun "Signur tl pan y tl vin"  respognunse "este vi danter nos." 
1) Tö es le pan vi gnü dal cil.
Chërda proi y colauradus te tüa Dlijia 
che tëgnes vi to recort tl past dl pan y dl vin 
y che la jënt ciafes tres indô le dër pan dal cil ch’ara adora por vire (chît) 
Signur tl pan y tl vin  - este vi danter nos.
2) T’as dé ia tüa vita por le monn.
I periun do la pesc, do comprenjiun y reconziliaziun,
che les popolaziuns tormentades y les teres desdrütes pois indô lové sö y florí (chît) 
Signur tl pan y tl vin  - este vi danter nos.
3) Te nes as impormetü la dërta vita.
I periun por chi che patësc meseria, fan, maraties, depresciun o incherscimun,
ch’al sides cristians che i dëides cun la forza de na fede concreta (chît) 
Signur tl pan y tl vin  - este vi danter nos.
4) I un döta la liberté da desmostré y da pratiché nosta fede. 
I periun por i tröc cristians che vëgn porseghitá (chît) 
Signur tl pan y tl vin  - este vi danter nos.
5) L'ann de scora vá bel plan a fin.
I periun che nüsc scolars y nüsc studënc pois stlüje jö bun 
y ch'ai ciafes d'isté na ocupaziun y n laur che ti dais sodesfaziun y che ti sides d'ütl (chît) 
Signur tl pan y tl vin  - este vi danter nos.
6) „Chël che mangia mi pan viará por dagnora.“ 
Condüjesse adöm cun nüsc defunc pro le past dl Agnel (chît)  
Signur tl pan y tl vin  - este vi danter nos.
Signur, tö nes scinches chiló tüa spëisa 
y te nes das vita y salvëza, tla forza dl Spirit Sant, sëgn y por l’eternité. Amen. 
ACLAMAZIUNS - KYRIE
Signur Gejú Crist, tö i scinches ala Dlijia tüa presënza tl pan y tl vin









Kyrie eleison / Signur, pieté
Signur Gejú Crist, tö nes ortiëies inanter la jënt a partí nosc pan impara









Criste eleison / Crist, pieté
Signur Gejú Crist, te to amur ciafunse nosta esistënza y la dërta vita









Kyrie eleison / Signur, pieté
